
RAQAMLI IQTISODIYOT 
SHAROITIDA TIBBIYOT 
SOHASINI MOLIYALASHTIRISH 
ISTIQBOLLARI
Muxammadiyev Ramz Zoirjon o‘g‘li
I.f.f.d. (PhD) TXKMRM dotsenti 

Annotatsiya: Maqolada raqamli iqtisodiyot sharoitida davlat tomonidan kafolatlangan tibbiy xizmatlar hajmini belgilash 
orqali moliyalashtirishning yangi shakliga o‘tish masalalariga eʼtibor qaratilib, respublikada sog‘liqni saqlashni boshqarish 
tizimini takomillashtirish, kadrlar tayyorlash bo‘yicha belgilangan dolzarb vazifalarni bajarish kunikmalarini shakllantir-
ishga oid maʼlumotlar keltirilgan. Tahlillar natijasida raqamli iqtisodiyot sharoitida kafolatlangan tibbiy xizmatlar hajmini 
moliyalashtirishni takomillashtirishga oid takliflar berilgan.

Kalit so‘zlar: moliyalashtirish, raqamlashtirish, kafolatlangan tibbiy xizmat, xususiy sektor, boshqarish, tibbiy xizmat.
Abstract: The article discusses the issues of transition to a new form of financing by determining the capacity of state-guar-
anteed medical services in the digital economy, as well as provides information on improving the health management 
system in the republic, training personnel to perform current tasks assigned to the system. As a result of the analysis, 
proposals were made to improve the financing of guaranteed medical services in the digital economy.

Key words: financing, digitalization, guaranteed healthcare, private sector, management, healthcare.
Аннотация: В статье рассмотрены вопросы перехода к новой форме финансирования путем определения объема 
гарантированных государством медицинских услуг в условиях цифровой экономики, а также приведены сведения 
о совершенствовании системы управления здравоохранением в республике, подготовке кадров для выполнения 
текущих задач, поставленных перед системой. В результате анализа были сделаны предложения по совершен-
ствованию финансирования гарантированных медицинских услуг в условиях цифровой экономики.

Ключевые слова: финансирование, цифровизация, гарантированное здравоохранение, частный сектор, менед-
жмент, здравоохранение.

K I R I S H
Davlat o‘zing ijtimoiy vazifalarini amalga oshirishda boshqaruv tizimini harakatlantiruvchi asosiy omil - 

inson resursiga tayangan holda, uning sog‘lig‘ini saqlash masalalariga eʼtibor qaratadi va ushbu tizimni rivo-
jlantirishni dolzarb deb hisoblaydi. Binobarin, sog‘liqni saqlash xizmati jamiyat shakllanishi va rivojlanishining 
barcha bosqichlarida ajralmas tizim, qolaversa, doimiy ravishda takomillashishni talab etadi. 

Sog‘liqni saqlash tuzilmalarini shakllantirishda masʼul sohalarga alohida eʼtibor qaratilib ularning taʼmi-
noti davlat g‘aznasi hisobidan saqlab turiladi. Mamlakatda sog‘liqni saqlashni boshqarishning yagona tizimini 
yaratish, ushbu tizimni moliyalashtirishni yangi shaklda amalga oshirish, tibbiyot sohasida xususiy sektor ishtiro-
kini rivojlantirish, aholiga tibbiy xizmat ko‘rsatish madaniyati hamda sifatini oshirish borasida so‘nggi vaqtlarda 
qulay sharoitlar yaratilmoqda.

“O‘zbekiston–2030” strategiyasining asosiy g‘oyalaridan biri bu kelgusi yetti yilda aholi talablariga va 
xalqaro standartlarga to‘liq javob beradigan tibbiy xizmat ko‘rsatish tizimini tashkil etishdir. Strategiyaning o‘nga 
yaqin maqsadlarida aynan aholi salomatligini taʼminlashga oid vazifalarni qamrab olib, aholiga ko‘rsatiladigan 
ixtisoslashtirilgan tibbiy xizmatlarni yanada yaqinlashtirish, murojaatlar soni bo‘yicha yetakchilik qiladigan 350 
ming nafar diabet va 1,5 million yurak-qon tomir kasalligi bor bemorni davolash bilan to‘liq qamrab olish, tibbiy 
yordamga muhtoj aholining 70 foizga birlamchi bo‘g‘inning o‘zida tezkor tibbiy xizmatlarni ko‘rsatish belgil-
angan1. 

Strategiyada byelgilangan vazifa va yo‘nalishlarning sohaga tatbiq etilish orqali bolalar o‘rtasidagi irsiy 
kasalliklarni 2 barobarga, yuqumli va yuqumli bo‘lmagan kasalliklarni 20 foizga qisqartirish, 30-69 yoshdagi 
aholi orasida onkologik kasalliklarni profilaktik ko‘riklar va erta bosqichlarida aniqlab, 5 yillik umr davomiyligi 
ko‘rsatkichlarini 2 barobar oshirish, 1 yilgacha o‘lim ko‘rsatkichini 2 barobar kamaytirishga erishiladi.

1	 O‘zbekiston Respublikasi Prezidentining 2023-yil 11-sentabrdagi “O‘zbekiston - 2030” strategiyasi to‘g‘risida” PF-158-son Farmoni, 
(Qonunchilik maʼlumotlari milliy bazasi, 12.09.2023-y., 06/23/158/0694-son; 29.12.2023-y., 06/23/214/0984-son)

avvalo, ular to‘g‘risidagi axborotlarning mavjud bo‘lishi va ularning raqamlashtirilishi sohada olib borilayotgan 
islohotlarning jadallashishiga xizmat qilib, davlat budjeti hisobidan ajratilgan mablag‘larning maqsadli sarflan-
ishiga imkoniyat yaratadi. 

M A V Z U G A  O I D  A D A B I Y O T L A R  T A H L I L I
Tadqiqotlarimiz XX asrning ikkinchi yarmidan boshlab dunyo tibbiyotiga innovatsiyalarning kirib kelishini 

ko‘payishi hisobiga tibbiy diagnostika jarayonida keskin burilish yasalgani kuzatildi. Bu tibbiy xizmat sifatining 
yaxshilanishi bilan birga uning tannarxining ham oshishiga sabab bo‘ldi. Tibbiyot tizimiga innovatsiyalar va 
axborot kommunikatsiya xizmatlarining kirib kelishi kadrlar tayyorlash tizimiga ham tubdan o‘zgartirish kiritdi. 
Tizimdagi innovatsiyalar dunyo bo‘yicha barcha davlatlar qatori O‘zbekistonda ham tibbiy xizmat sifatini oshishi 
bilan birga inson umrining uzayishi va bolalar o‘limi ko‘rsatkichlari kamayishiga ham sabab bo‘ldi2.

Mazkur masala xorijiy olimlar S.Tomson, R.Osborn, D.Skvayrs, M.Djun3, A.Meщeryakova, A.Mazurenko4, 
N.Shandora5 hamda respublikamiz olimlari D.A.Raxmonov6, N.X.Buriyeva7, O.Rayimberdiyeva8 ishlarida tibbiy-
otda axborot texnologiyalaridan keng foydalanish, kasalliklar statistikasini shakllantirish va ular hisobini yuritish, 
tibbiyot muassasalarini moliyalashtirish, xarajatlarni rejalashtirish, moliyalashtirishda sug‘urta mexanizimlar-
idan foydalanish kabi masalalar umumiy tarzda tadqiq etilgan.

Ushbu tadqiqotlar aholini ijtimoiy himoya qilish tizimida moliyalashtirishning nazariy asoslarini shakllantir-
ishda muhim asosiy vazifani bajargan bo‘lsada, raqamlashtirish natijasida mablag‘lardan maqsadli foydalanish, 
zarur mablag‘larni kasallik darajasi yuqori hududlarga taqsimlash, kasalliklarning soni va yo‘nalishini aniqlagan 
holda uning o‘sishini oldini olish va bartaraf qilinishi orqali mablag‘larni tejash va kutilmagan yuqumli kasal-
liklarga qarshi kurashda iqtisodiy samaradorlikka erishishga bag‘ishlangan ilmiy tadqiqotlar olib borilmagan.

Sog‘liqni saqlash tizimini raqamlashtirishning iqtisodiy jihati shundaki, sohada o‘zini o‘zi nazorat qilish, 
tizim tashkilotlari oshkoralik prinsipida ishlashi va tibbiy yozuvlar jamlanishi va umumlashtirilishi orqali mab-
lag‘larni kasallik yo‘nalishi bo‘yicha aniq yo‘naltirish imkoniyatlari taqdim etiladi.

Dunyoning rivojlangan davlatlarida, jumladan AQSH, Yaponiya, Janubiy Koreya, Germaniyada yuqori 
innovatsion texnologiyalarni keng qo‘llash natijasida yuqori natijalarga erishilmoqda. Janubiy Koreyada ahol-
ining uzoq umr ko‘rish o‘rtacha ko‘rsatkichi oxirgi yillarda erkaklarda 82,4, ayollarda esa 75,9 yoshni tashkil 
qilmoqda. Sog‘liqni saqlash tizimi mustahkam rivojlanishi uchun muhim strategiyalardan biri “Raqamli tibbiyot” 
konsepsiyasini joriy qilish hisoblanadi. Germaniyada esa tibbiyot sohasiga yangiliklar, innovatsion ishlanmalar 
yuqori darajada olib boriladigan ilmiy ishlarni amaliyotda qo‘llash, aqlli texnologiyalarni keng joriy qilish orqali 
yuqori natijalarga erishilmoqda. Shu bilan bir qatorda davlat tomonidan ilmiy ishlar, innovatsion g‘oyalar va aqilli 
texnologiyalarni yaratish, tatbiq etish ishlari doimo qo‘llab quvvatlanib kelinadi. Jahon sog‘liqni saqlash tashki-
loti maʼlumotlariga ko‘ra AQSH o‘zgarib turuvchi davrda tez moslanuvchi sog‘liqni saqlash tizimiga ega. Bu esa 
bemorlarning sog‘lig‘ini saqlash uchun erta tashxislash, kasallikning oldini olish ishlarini aqlli texnologiyalarni 
qo‘llagan holda amalga oshirilib kelinmoqda

Lekin, O‘zbekistonda ijtimoiy sohalarni raqamlashtirish borasida amalga oshirilgan tadqiqotlarga qara-
masdan tibbiyot muassasalarining poliklinika, hatto tuman-shahar, viloyat darajasida sohani raqamlashtirish 
yo‘nalishida amalga oshirilayotgan ishlar surati juda pastligi, raqamlashtirishning axborot manbasi hisoblangan 
oilaviy shifokorlik punkti va poliklinikalarda ishlar to‘g‘ri taqsimlanmaganligi va zarur texnikalar bilan taʼminlan-
maganligi, mutaxassislarning yetishmasligi kabi o‘z yechimini kutayotgan muammolar mavjud. Ushbu mua-
mmolarnni alohida mavzu sifatida o‘rganish va ular yechimini taklif etish ilmiy tadqiqotlarning muhim vazifasi 
hisoblanadi. 

Ayniqsa, ixtisoslashtirilgan yuqori texnologik tibbiy yordam ko‘rsatish asosan Toshkent shahrida jam-
langan, bunday holat Respublika hududlari aholisining tegishli xizmatlardan foydalanishini cheklab qo‘ymoqda. 
Zamonaviy diagnostik va maxsus tibbiyot uskunalari bilan yetarlicha jihozlanmaganlik, zamonaviy uskunalarda 

2	 Muxammadiyev R.Z. Sog‘liqni saqlash muassasalari faoliyatini moliyalashtirish va tahlilini takomillashtirish: i.f.f.d....dis. avtoref. – 
Toshkent, 2021. – 56 b.

3	 S. Thomson, R. Osborn, D. Squires, and M. Jun, International Profiles of Health Care Systems. // 2013, The Commonwealth Fund./ 
https://www.commonwealthfund.org/publications/fund-reports/2013/nov/international-profiles-health-care-systems-2013-austra-
lia-canada

ishlash uchun shifokorlarning yetarlicha tayyorlanmaganligi tufayli, yuqori texnologik ixtisoslashtirilgan tibbiy 
yordamning ayrim turlaridan Respublika aholisi foydalana olmayapti. Yuqori texnologik tibbiy yordam ko‘rsatish 
sog‘liqni saqlash tizimining barcha bo‘g‘inlarida amalga oshirilmayapti. Shu bois, sog‘liqni saqlash tizimini jahon 
standartlarini hisobga olgan holda, kasalliklarni barvaqt aniqlash va masofadan profilaktika qilish, aholining uzoq 
umr ko‘rishi uchun qo‘shimcha sharoitlar yaratish hamda kasallik va o‘lim ko‘rsatkichlarini pasaytirishni taʼmin-
laydigan ilg‘or texnologiyalarni qo‘llash muammolari davlat siyosati darajasiga ko‘tarilganidan darak bermoqda.

Eʼtiborga molik jihat shundaki, bugun qaysi soha va yo‘nalishda belgilangan vazifa va maqsadlarni 
olmaylik, raqamli texnologiyalarni keng joriy qilmasdan turib ko‘zlangan natijaga erishib bo‘lmagani sababli, 
tibbiyot sohasida ham kelgusi yetti yilda tibbiyot muassasalarining ish faoliyatini 100 foizga raqamlashtirilishi 
masalasi hukumat darajasida hal qilinishi belgilanmoqda. 

Xususan, 2021-yil 23-fevralda “Sog‘liqni saqlash sohasida raqamlashtirish ishlarini samarali tashkil etish 
chora-tadbirlari to‘g‘risida” PQ-5000-son hamda 2021-yil 25-mayda “Sog‘liqni saqlash sohasini kompleks rivo-
jlantirishga doir qo‘shimcha chora-tadbirlar to‘g‘risida” PQ-5124-son qarorlar aynan sohasni raqamlashtirish va 
axborot tizimlari yagona kompleksini joriy etish, boshqaruv jarayonidagi ortiqcha tartib-tamoyillarni qisqartirish, 
aholiga xizmatlar ko‘rsatish sifatini oshirish, tibbiyot xodimlarining ish samaradorligini taʼminlash, shuningdek, 
ushbu yo‘nalishda qabul qilingan raqamli transformatsiya qilish dasturlarini samarali amalga oshirish uchun 
ishlab chiqilganligini ko‘rsatmoqda. 

T A D Q I Q O T  M E T O D O L O G I YA S I 
Tadqiqotning metodologik asosini 2030-yilgacha bo‘lgan davrda barqaror rivojlanish sohasida ko‘zda tutilgan 

maqsad va vazifalardan kelib chiqib, tibbiy xizmat ko‘rsatish sifatini oshirish, kadrlarni tayyorlash va munosib 
ish haqi bilan taʼminlash maqsadida sog‘liqni saqlashni moliyalashtirishni izchil oshirish bilan bog‘liq nazariy 
qoidalarni o‘z ichiga oladi. Ilmiy izlanish jarayonida iqtisodiy hodisalarni o‘zaro bog‘liq holda dinamik ravishda 
o‘rganish imkonini ochib beruvchi dialektika usulidan foydalanildi. Tadqiqot jarayonida izlanish obyektiga nis-
batan tizimli yondashuv sifatida grafik usullar, guruhlash va taqqoslash, tahlil va sintez usullaridan foydalanildi.

T A H L I L  V A  N A T I J A L A R
Barchamizga maʼlumki so‘nggi yillarda aholi salomatligini saqlash borasida amalga oshirilayotgan islohotlar 

boshqa sohalar singari jadal tus olib, tizim oldiga tibbiyotni raqamlashtirish, vazirlik va idoralar bilan integratsi-
yalashuvni taʼminlash, maʼlumotlar bazasini yaratishtirish, zarur turdagi so‘nggi rusumdagi uskunlar va jihozlar 
bilan taʼminlash, tibbiyot xodimlarining kasbiy malakasini tibbiyoti rivojlangan ilg‘or xorijiy davlatlarda rivojlanti-
rish orqali tibbiy xizmat sifatini oshirish, shu qatori tibbiyot xodimlarining ish haqi hamda ularning rag‘batlantirish 
to‘lovlari miqdorini ko‘tarish kabi dolzarb vazifalar qo‘yilmoqda. Ushbu tizimni qo‘llab-quvvatlash maqsadida 
zarur mablag‘lar davlat budjeti va xalqaro grant mablag‘lari hisobidan moliyalashtirilmoqda. (1-rasm)

1-rasm: 2017-2024-yillarda sog‘liqni saqlash sohasiga ajratilgan mablag‘ (mlrd.so‘m)

Biroq, o‘rganishlar va tahlillar shuni ko‘rsatadiki, bugungi kunda tizimni raqamlashtirish borasida ishlab 
chiqilgan axborot tizimlari zarur darajada tashkil etilmaganligi, mutasaddi tashkilotlar tizimi bilan integratsi-
yalashmaganligi, tibbiy xizmatlarning yakuniy natijadorlikka erishilgan ko‘rsatkichlarning mavjud emasligi, 
xizmat ko‘rsatish va uning usullari samaradorligini baholash mexanizmlarini yetarli emasligi, ushbu tizim orqali 
shifokorlarga murojat etishning murakkabligi va o‘zaro uyg‘unlashmaganligi bo‘yicha hali bajarilishi lozim 
bo‘lgan bir qator muammoli masalalar mavjudligidan dalolat bermoqda.

digan va davolaydigan tizimga aylantirish, raqamlashtirish ishlarini jadallashtirish, coha rivojlanishining yaqin 
va uzoq muddatli istiqbollarini belgilash, tibbiy xizmatlar hajmini oshirish va sifatini tubdan yaxshilash, raqobat 
va xususiy sektorni qo‘llab-quvvatlash, tibbiyot xodimlarining bilimini oshirish, taʼlim va ilm-fanni rivojlantirishga 
alohida eʼtibor qaratish lozim.

Aytish joizki, rivojlangan, qolaversa hamdo‘stlik mamlakatlarida sog‘liqni saqlash tizimida qulay sharoitlarni 
yaratish maqsadida sohani raqamlashtirish bo‘yicha o‘tkazilgan tadqiqotlar natijalari tibbiyotni avtomatlashtirish 
va raqamlashtirish ko‘rsatkichlari 93,8 foizni tashkil etib, barcha qabul va xizmatlar oldindan rejalashtirilgan 
tashrif va bemor to‘g‘risidagi maʼlumotlarni tahlil qilish orqali amalga oshiriladi. Bu esa o‘z navbatida bemorning 
ham shifokorning ham qimmatli vaqtini tejalishiga hamda shifokor tomonidan ko‘proq bemorga sifatli xizmat 
ko‘rsatilishiga olib keladi. 

Sohada raqamlashtirish ishlarini jadallashtirish maqsadida tibbiyot oliygohlari va texnikumlari bitiruvchi 
kurslari tinglovchilari uchun chuqurlashtirilgan tibbiy axborot texnologiyalari (IT-Med) dars mavzularining kiritil-
ishi maqsadga muvofiq deb hisoblanib, aholi uchun qulay bo‘lgan tibbiy xizmatni tashkil etishda muhim ahami-
yatga ega. 

X U L O S A  V A  T A K L I F L A R
Xalq salomatligi va sog‘lom millat genofondi har bir davlatning muhim boyligi ekanligi hech kimga sir emas. 

Shu bois, tibbiyot sohasida amalga oshirilayotgan izchil islohotlar natijadorligini nazoratga olish va tizimni raqa-
mlashtirish fuqarolar salomatligini asrash, malakali tibbiy kadrlar salohiyatini oshirish, sohaga yangi boshqaruv 
usullarini joriy etish borasida o‘zining ijobiy natijasini ko‘rsatadi.

Sohani raqamlashtirishning axborot manbasi avvalo oilaviy shifokorlik punkti va poliklinikalardan boshla-
nishini eʼtibordan qochirmaslik lozim. Bemor to‘g‘risidagi zarur axborot va maʼlumotlar tizimga kiritilmas ekan, 
sohani raqamlashtirish haqida gap-so‘z bo‘lishi mumkin emas.

Yuqoridagilardan xulosa qilib, quyidagilar taklif etiladi:
●	 tibbiyot sohasini jadal ravishda raqamlashtirish va mutasaddi tuzilmalar axborot bazalari bilan integrat-

siya qilish; 
●	 tibbiyot oliygohlari va texnikumlari bitiruvchi kurslari tinglovchilari uchun chuqurlashtirilgan tibbiy axborot 

texnologiyalari (IT-Med) dars modulini o‘quv rejaga kiritish;
●	 raqamlashtirish manbasi hisoblangan axborot va maʼlumotlarni shakllantiruvchi tibbiyot xodimlarni 

rag‘batlantirish;
●	 raqamlashtirish manbasi hisoblangan axborot va maʼlumotlarni shakllantirish reja ko‘rsatkichlarini 

bajarmagan tibbiyot xodimlariga nisbatan taʼsir choralarini kuchaytirish.

